
B 
unaíodh Naíonra Chois Fharraige i 1999, le seirbhís naíonra 

a chur ar fáil do phobal an cheantair. Eagraíocht dheonach 

is e a N aíonra Chois Fharraige atá á reáchtáil ag na 
tuismitheoirí. Faigheann muid cúnamh ón Roinn Dlí agus Cirt, 

, 
Comhionannas agus Athchóirithe Dlí, agus Udarás na Gaeltachta 

chun cuid de na costais reachtála a ghlanadh. 

Tá polasaí cuimsitheach árachais ag an Naíonra 
agus tá muid cláraithe le Bord Sláinte an Iarthair. 
Tá sé mar chuspóir againn seirbhís a chuir ar fáil: 
• Chun cabhrú leis an bpáiste é I í féin a 

fhorbairt ar gach slí; 
• A fhreastalóidh ar riachtanais na bpáistí agus 

na dtuismitheoirí; 
• A bheidh slán agus sábháilte; 
• A cabhróidh leis an bpáiste an Ghaeilge a 

shealbhú nó a c(h)umas labhartha sa 
Ghaeilge a chur chun cinn agus í a úsáid mar 
ghnáth-theanga chumarsáide sa bpobal. 
Bíonn réimse fairsing gníomhaíochtaí agus 

cluichí ar siúl ag an bpáiste san naíonra, ag imirt 
le gaineamh agus le huisce agus ag spraoi le 
bréagáin oiriúnacha .  Cuirtear béim ar an 
ealaíon agus ar an gceardaíocht, drámaí, spraoi, 
agus eile, le deis a thabhairt do na páistí na 

buanna agus na scileanna atá acu a aithint agus a 
fhorbairt agus dul i dtaithí ar a bheith i 
gcomhluadar páistí eile dá n-aois féin. 

Is mian le N aíonra Chois Fharraige freastal 
ar na páistí ar fad sa gceantar agus seirbhís 
agus tacaíocht a chur ar fáil do thuismitheoirí a 
bhfuil Gaeilge acu agus do tuismitheoirí nach 
bhfuil .  Aithníonn muid freisin go bhfuil 
riachtanais teanga éagsúla ag leanaí a thagann 
gan aon Ghaeilge. Mar gheall ar sin 
reachtálann muid dhá sheisiún, 9 .30a.m.  -
1 2 . 00p . m .  agus 1 2 .30pm - 3 . 00pm, agus 
cuireann sé seo ar ár gcumas freastal ar na 
riachtanais teanga atá ag na páistí éagsúla sa 
gceantar. 

Bíonn Lá Oscailte ag an N aíonra i mí an 
Mheithimh agus is féidir teagmháil a dhéanamh 
ach glaoch ar 086-5076156. 


